
B UESA PSOE-koa da;eta Recalde-ren 
segida hartu du Eusko jaurlaritzan. PNV-
PSOE akordioa dela ta, Hezkuntza saila 

zuzentzen du eskola, ikastola, unibertsitatea, 
Buesaren eskuetan daude. Hots, Buesak ez daki 
euskaraz. Areago euskal kultura eta euskal mundu 
osoa gorroto ditu. Indalegio Prieto beronen arbaso 
politikoaren esaldi ezaguna berriztatuz (= «yo siento 
a Bilbao, pero no siento a Lequeitio»), Buesak hau 
esango luke: «yo siento a Vitoria, pero no siento a 
Aramayona». 

PNVak eman dion harrokerik bizkorturik, lot-
sagabeko esan du lehengon: «Euskojaurlaritzak ez 
du hizkuntza inposatu behar erabilpenaren alorrean. 
Ezaguera bultzatu behar du («el conocimientode las 
dos lenguas oficiales», alegia) baina erabilpena -
ez». 

Espainiako konstituzioak(eta,beraz,Hegoaldeko 
legeria nagusiak) hau dio : «Espainiarrek oro jakin 
behar dute gaztelaniaz, erabiltzeko eskubidea 
daukatelarik» (3,art.). Espainia-estatuaren mailan 
horixe da PSOEren glotopolitika. 
Vascongaden mailan, aldiz, hau dio : «Legeak ez 

dauka inolako betekizunik erabilpenaren alorrean». 

Deux poids, deux mesures... Gaztelaniaren arazoa, 
publikoa da; euskararena, pribatua. 
Baina hizkuntza berez da herri-tresna eta herri-
mintzabide. Gaztelaniari buruz PSOE-K garbiki ulertu 
duenez. Euskara ez da autismoa. Hitz batez : 
erabilpenik gabeko tresna nahi du Buesak : «que 
los eusquerómanos la utilicen en casa y en los 
aquelarres; y que nos dejen en paz de una vez». 
Irlanda nahi luke Buesak hemen : nazio-hizkuntza, 

folklore eta itxurakeria bihurtzea. Hore PSOE-k 
bilatzea, ez da harritzekoa. Buesaren ustez, 
«Vascongadas», Ekialdeko Cantabria da, eta 
«Navarra», Mendebaldeko Aragoi. Espainia, 
garbikiago. 
Zer dio orain Mari Karmen Garmendiak ? Galdera 
zuzen egingo diogu : «Mari Karmen : ados zara 
Buesa-rekin ? Bai ala ez ?». Erantzun publikoa 
eskaten dugu. Zai gauzkazu. 


